ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԳՅՈՒՂԱՏՆՏԵՍԱԿԱՆ ՆՇԱՆԱԿՈՒԹՅԱՆ  ՀՈՂԱՄԱՍԵՐԻ ՀԱՄԱՐ ՎԱՐՁԱՎՃԱՐ ՍԱՀՄԱՆԵԼՈՒ ՎԵՐԱԲԵՐՅԱԼ

      Թալին համայնքի ավագանու քննարկմանը ներկայացվող համայնքային սեփականություն հանդիսացող գյուղատնտեսական նշանակության  հողամասերի համար վարձավճար սահմանելու վերաբերյալ որոշման նախագիծը մշակվել է «Տեղական ինքնակառավարման մասին» օրենքի 18-րդ հոդվածի 21-րդ կետով, սահմանված կարգավորումների համատեքստում։ 

       Իրավական ակտի ընդունման նպատակը և կարգավորման անհրաժեշտությունը.
Նախագծով նախատեսվում է սահմանել գյուղատնտեսական նշանակության հողերի վարձավճարների նվազագույն մեկնարկային գին, հողերի արդյունավետ օգտագործման և բյուջեի եկամուտների ավելացման նպատակով։
Ելնելով վերոգրյալից համայնքի ավագանու քննարկմանն է ներկայացվում գյուղատնտեսական նշանակության հողերի համար վարձավճար սահմանելու վերաբերյալ ավագանու որոշման նախագիծը։ 
    Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
    Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում:
    Իրավական ակտի ընդունման կապակցությամբ  բյուջեում եկամուտների և ծախսերի ավելացման կամ նվազեցման մասին.	
     Ավագանու որոշման նախագծի ընդունման կապակցությամբ համայնքի բյուջեում եկամուտների էական ավելացում է նախատեսվում:

  Նախագծով առաջարկվող կարգավորումների բնույթն ու նպատակը.	
Նախագիծը կրում է անհատական բնույթ, քանի որ  պարունակում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձանց։ 

    Իրավական ակտի կիրառման դեպքում ակնկալվող արդյունքը.	
    Նախագծի ընդունման արդյունքում ակնկալվում է գործող օրենսդրությամբ նախատեսված պահանջներին համապատասխան համայնքային սեփականություն հանդիսացող գյուղատնտեսական նշանակության հողերի արդյունավետ օգտագործում և համայնքի բյուջեի եկամուտների ավելացում։


	ՀԱՄԱՅՆՔԻ ՂԵԿԱՎԱՐ՝  	___________________	Տ․ ՍԱՓԵՅԱՆ

